
Հայաստանի Հանրապետության տարածքային կառավարման և ենթակառուցվածքների նախարարության ենթակայության՝ «Հայկական ատոմային էլեկտրակայան» փակ բաժնետիրական ընկերության 2021 թվականի ընթացքում երկարատև` 141 օր կանգառով պայմանավորված դրամական հոսքերի պակասորդը մեղմելու նպատակով, հիմք ընդունելով Հայաստանի Հանրապետության քաղաքացիական օրենսգրքի 112-րդ և 113-րդ հոդվածները, «Բաժնետիրական ընկերությունների մասին» Հայաստանի Հանրապետության օրենքի  35-րդ և 36-րդ հոդվածները, «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 14-րդ կետը Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության տարածքային կառավարման և ենթակառուցվածքների նախարարության ենթակայության «Բարձրավոլտ էլեկտրացանցեր» փակ բաժնե​տիրական ընկերությանը 2,007.14 մլն դրամով վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց:

2. «Բարձրավոլտ էլեկտրացանցեր» փակ բաժնե​տիրական ընկերության կողմից ձեռք բերված բաժնետոմuերի մարման միջոցով` Հայաuտանի Հանրապետության oրենuդրությամբ uահմանված կարգով` համապատաuխան չափով նվազեցնել ընկերության կանոնադրական կապիտալը: 
3. Հայաստանի Հանրապետության տարածքային կառավարման և ենթակառուցվածքների նախարարին, սույն որոշումն ուժի մեջ մտնելուց հետո չորսամսյա ժամկետում՝ 
1) իրականացնել «Հայկական ատոմային էլեկտրակայան» փակ բաժնետիրական ընկերության կանոնադրական կապիտալի ավելացումը հասարակ (սովորական) բաժնետոմսերի անվանական արժեքի մեծացմամբ՝ 2,007.14 մլն դրամի չափով,

 
2) Հայաuտանի Հանրապետության օրենսդրությամբ սահմանված կարգով ապահովել «Հայկական ատոմային էլեկտրակայան» և «Բարձրավոլտ էլեկտրացանցեր» փակ բաժնետիրական ընկերությունների կանոնադրական կապիտալների փոփոխումը և դրանով պայմանավորված կանոնադրությունների փոփոխությունների պետական գրանցումը: 
4. Սահմանել, որ սույն որոշման 3-րդ կետի 2-րդ ենթակետում նշված՝ ընկերությունների կանոնադրության մեջ փոփոխություններ կատարելիս առաջացող պետական գրանցման ծախսերը ենթակա են իրականացման՝ ընկերությունների միջոցների հաշվին` յուրաքանչյուրն իր մասով:

5. «Հայաստանի Հանրապետության 2021 թվականի պետական բյուջեի մասին» օրենքի N 3 հավելվածի NN 1, 1.1.1 աղյուսակներում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N2215-Ն որոշման N1 հավելվածում կատարել փոփոխություններ և լրացումներ` համաձայն NN 1, 2 և 3 հավելվածների:
6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու, «Հայկական ատոմային էլեկտրակայան» փակ բաժնետիրական ընկերության կանոնադրական կապիտալն ավելացնելու և «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի № 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	 Հանրային ծառայությունները կարգավորող հանձնաժողովի 2020 թվականի դեկտեմբերի 29-ի թիվ 485Ա որոշմամբ հաստատված «ՀԱԷԿ» ՓԲԸ 2021-2022թթ. էլեկտրա​էներ​​​գիայի (հզորության) սակագնում ատոմակայանի  2-րդ էներգաբլոկի շահագործման նախագծային ժամկետի երկարաձգման աշխատանքների ֆինանսավորման նպատակով ներգրավված վարկերի մարման և սպասարկման ծախսեր հոդվածով պակաս է նախատեսվել 10,187.17 մլն դրամ, որի հետևանքով 2021-2022թթ. սակագնային տարում ընկերությունում կառաջանա ֆինանսական ճեղքվածք: 
Վերը նշված որոշման 2-րդ կետի 2-րդ ենթակետի համաձայն ֆինանսական ճեղքվածքի մասնակի փոխհատուցման անհրաժեշտությամբ պայմանավորված «Բարձրավոլտ էլեկտրացանցեր» ՓԲԸ-ից ի օգուտ «Հայկական ատոմային էլեկտրակայան» ՓԲԸ-ի անհրաժեշտ է ներգրավել 2,007.14 մլն դրամի չափով ֆինանսական միջոցներ: 

ՀՀ կառավարության սույն որոշման նախագծով թույլատրվում է ՀՀ տարածքային կառավարման և ենթակառուցվածքների նախարարության ենթակայության «Բարձրավոլտ էլեկտրացանցեր» ՓԲԸ-ին 2,007.14 մլն դրամով վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ ՀՀ օրենսդրությամբ սահմանված կարգով ձեռքբերման դիմաց և իրականացվում է «Հայկական ատոմային էլեկտրակայան» ՓԲԸ-ի կանոնադրական կապիտալի ավելացումը հասարակ (սովորական) բաժնետոմսերի անվանական արժեքի մեծացմամբ՝ 2,007.14 մլն դրամի չափով:

	2.
	Ընթացիկ իրավիճակը և խնդիրները

	
	ՀՀ հանրային ծառայությունները կարգավորող հանձնաժողովը ՀՀ տարածքային կառավարման և ենթակառուցվածքների նախարարությանը տեղեկացրել է, որ էլեկտրաէներգետիկական համակարգի խոշոր արտադրող կայանների և ծառայություններ մատուցող ընկերությունների սակագների վերանայման գործընթացի շրջանակում բոլոր դրական և բացասական գործոնների վերլուծության արդյունքում 2021թ. փետրվարի 1-ից սկսվող սակագնային տարվա համար էլեկտրաէներգետիկական համակարգի ընդհանուր ֆինանսական ճեղքվածքը սպառողներին վաճառվող էլեկտրական էներգիայի գործող սակագների պարագայում կազմում է շուրջ 19.7 մլրդ դրամ (առանց ԱԱՀ-ի)։ Ընդ որում, ֆինանսական ճեղվածքի ձևավորման վրա էական ազդեցություն են ունեցել էլեկտրական էներգիայի արտադրության հաշվեկշռի փոփոխությունը՝ շուրջ 16.5 մլրդ դրամ (պայմանավորված է 2021թ. ընթացքում ատոմային էլեկտրակայանի երկարատև` 141 օր կանգառով, Արցախից էլեկտրական էներգիայի ներկրման դադարեցմամբ և այլն), արտարժույթների նկատմամբ ՀՀ դրամի արժեզրկումը՝ շուրջ 4.6 մլրդ դրամ, ՋԷԿ-երին վաճառվող բնական գազի սակագնի ավելացումը՝ շուրջ 2 մլրդ դրամ, միջուկային վառելիքի ծախսի ավելացումը՝ շուրջ 2 մլրդ դրամ և այլն, որոնք մասամբ փոխհատուցվել են համակարգում ձևավորված դրական գործոնների հաշվին։

Վերը նշված շուրջ 19.7 մլրդ դրամ ֆինանսական ճեղքվածքը մասնակիորեն կարող է մեղմվել «Բարձրավոլտ էլեկտրացանցեր» ՓԲԸ-ի սակագների հաշվարկներով 2021թ. փետրվարի 1-ի դրությամբ Իրան-Հայաստան էլեկտրահաղորդման 3-րդ գծի վերակառուցման ծրագրի նպատակով Իրանի Արտահանման Զարգացման բանկի և Սանիր Ինտերնեյշնլ ՖԶԵ-ի կողմից տրամադրվող վարկերի գծով կուտակված շուրջ 6.7 մլրդ դրամ գումարի հաշվին, որից շուրջ 4.7 մլրդ դրամն առաջարկում ենք նվազեցնել «Բարձրավոլտ էլեկտրացանցեր» ՓԲԸ-ի վարկերի գծով ծախսերից, իսկ տարբերությունը՝ շուրջ 2 մլրդ դրամը՝ ուղղել «Հայկական ատոմային էլեկտրակայան» ՓԲԸ-ի վարկի գծով ծախսերին։

Էլեկտրաէներգետիկան համակարգում ձևավորված ֆինանսական ճեղքվածքի մնացած մասը՝ շուրջ 13 մլրդ դրամը կարող է փոխհատուցվել՝

1) սպառողներին վաճառվող էլեկտրական էներգիայի սակագների բարձրացմամբ, մասնավորապես՝ էլեկտրական էներգիայի վաճառքի միջին կշռված սակագնի ավելացումը կկազմի 2.7 դրամ/կվտժ (ներառյալ ԱԱՀ-ն), կամ

2) այլ միջոցների հաշվին որոշակի ծախսերի փոխհատուցմամբ, մասնավորապես՝ պետական բաժնեմասով ընկերությունների կողմից կատարվող ՀՀ կառավարության երաշխիքով ներգրավված վարկերի մայր գումարների և տոկոսավճարների գծով վճարումների հետաձգմամբ կամ այլ արտոնյալ վարկերի միջոցով նշված ծախսերի վերաֆինանսավորմամբ։

Հաշվի առնելով հարցի հրատապությունը և նպատակ ունենալով բացառել կամ մեղմել սպառողներին վաճառվող էլեկտրական էներգիայի սակագների աճը՝ խնդրել են դիտարկել 2021թ. փետրվարի 1-ից սկսվող սակագնային տարվա համար էլեկտրաէներգետիկական համակարգում առաջացած ֆինանսական ճեղքվածքը մարելու կամ որոշակիորեն մեղմելու նպատակով դրամական միջոցների ներգրավման հնարավորությունը։

	3.
	Ակնկալվող արդյունքը, կարգավորման նպատակը և բնույթը

	
	ՀՀ կառավարության սույն որոշման նախագծով «Բարձրավոլտ էլեկտրացանցեր» ՓԲԸ-ի էլեկտրական էներգիայի հաղորդման ծառայության մատուցման սակագների  հաշվարկներում ներառված և փաստացի չծախսված՝ ՀՀ կառավարությունից և (կամ) ՀՀ կառավարության երաշխիքով ստացված արտոնյալ վարկերի մարման և սպասարկման գումարներից 2,007.14 մլն դրամը փոխանցվում է «Հայկական ատոմային էլեկտրակայան» ՓԲԸ-ին՝ ատոմային էլեկտրակայանի շահագործման ժամկետի երկարաձգման աշխատանքների ֆինանսավորման նպատակով ներգրավված վարկերի մարման և սպասարկման ծախսերի փոխհատուցման նպատակով, ինչն էլ կհանգեցնի կայանի 2021 թվականի ընթացքում երկարատև` 141 օր կանգառով պայմանավորված դրամական հոսքերի պակասորդի մեղմման:

	4.
	Նախագծի մշակման գործընթացում ներգրավված ինստիտուտները և անձիք   

	
	        ՀՀ տարածքային կառավարման և ենթակառուցվածքների նախարարություն, «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ներ: 

	5
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	6
	Իրավական ակտի նախագծմանն ու քննարկմանը հասարակության մասնացության մասին

	
	ՀՀ կառավարության սույն որոշման նախագծմանն ու քննարկմանը հասարակության մասին կետը կիրառելի չէ, քանի որ նախագիծը հանրային նշանակություն չունի:


ՏԵՂԵԿԱՆՔ
«Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու, «Հայկական ատոմային էլեկտրակայան» փակ բաժնետիրական ընկերության կանոնադրական կապիտալն ավելացնելու և «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի № 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու, «Հայկական ատոմային էլեկտրակայան» փակ բաժնետիրական ընկերության կանոնադրական կապիտալն ավելացնելու և «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի № 2215-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

